Protestatio

1271 giugno 13, Lugano

Dichiarazioni avanzate da Daiberto "de Gazio" nella controversia insorta tra lui ed il monastero di S. Abbondio relativamente alle decime spettanti al monastero sulle terre di cui Daiberto è stato investito dal vescovo di Como. 
Originale in ASMi, P, cart. 108, n. 121 [A]. 
Edizione: BRENTANI, Codice, I, XXXIX.

Regesto: SCHAEFER, Il Sottoceneri, p. 165, nota 226. 
Pergamena in mediocre stato di conservazione: macchie d'umidità diffuse, e specialmente in corrispondenza della parte inferiore sinistra. Lacerazioni e numerosi fori naturali.  Sul verso scritture moderne.
Il redattore della "protestatio" ha voluto, per chiarezza, inserirvi una sorta di estratto dell'investitura vescovile sulla quale la "protestatio" si fonda: dichiaran di avervi indicato soltanto ("solomodo") la data, i testimoni e l'essenza ("substantia") dell'atto.
In nomine Domini.  Solomodo dies, testes et substantia (a) investiture facte per dominum R(aimondum) (1), venerabilem | episcopum Cum(anum), in homines et comune loci de Gazio de terris et rebus territoriis eidem domino episcopo et ecclesie episcopa|li Cum(ane) in dicto loco et eius territorio spectantibus et pertinentibus hic inferius declaratur.  .MCCLXVII., die | veneris .IIIIo. ante kallendas martii, in burgo Lugani, in pallatio ecclesie episcopalis Cum(ane), presentibus domino presbiter[o] | Gusmerio de Buxionibus canonico Cumano et archipresbitero ecclesie de Lugano et presbitero Nazario de Zermanino | vallis Intellavi capellano et beneficiale ecclesie Sancti Antonii Cum(ani) et Lambertino notario filio Guidoti de Sax[e]|lo de Lugano rogatis testibus (b).  Predictus dominus R(aimondus) episcopus (c) investiv[it] ad annos .XXVIIII. proximos Daibertum et Ma[r]tinum qui d[icuntur] | de Gazio, Arnaldinum de Ysario, Lafranchinum de Diana et Blancum de Valmazia, omnes de | loco Gazio, suo nomine et totius co(mmun)is et cuiuslibet de dicto co(mmun)i dicti loci, de omnibus terris, silvis, pratis | et omnibus aliis rebus territoriis suprascripte ecclesie episcopali in dicto loco et eius territorio pertinentibus, et eidem domino episcopo | per ipsos de Gazio mensuratis et consignatis, ut in quaterno mensurationis et consignationis earumdem rerum continetur,| ad fictum annue in predicto termino solvendum libr(as) octo novorum, conputatis in hiis soldis quindecim novorum | quos faciebant pro albergaria et soldis .XV. novorum pro illa parte decime que dicta ecclesia episcopalis habet in | dicto loco et eius territorio <et> habere hactenus consuevit, salvo tamen honore et districto eiusdem loci eidem domino | episcopo, et pullum .I. pro quolibet foco.  Et cum contentio exstiterit inter dominum abbatem et conventum mo|nasterii Sancti Abundii, ex una parte, et predictum Daibertum de Gazio ex altera, decime (d) dicti | loci et eius territorii, predictus Daibertus dicit et protestatur se nole impedire eundem dominum abbatem nec | eius conventum nec nuntium, nec ei in aliquo obviare in aliqua decima dicti loci et eius territorii excepto de | decima bernarie dicti loci et eius territorii, de medietate cuius decime bernarie per feudum conditionis berna|rie a dicto domino episcopo est ut asserit investitus, et quam non vult dictus abbas eidem Daiberto, sicut | dictus Daibertus asserit, impedire; et excepto de decima terrarum quas dictus Daibertus ad massaritium et ad fictum | tenet a dicto domino episcopo et ecclesia episcopali Cum(ana), de qua decima earumdem terrarum non vult eidem | domino abbati nec alicui alii, excepto domino episcopo suprascripto et ecclesie episcopali Cum(ane), cuius massa[r]ius est ut superius | legitur de eadem,  cum non posset eidem domino abbati de dicta decima dictarum terrarum sui masario [n]ec alicui | alii excepto quam dicto domino e[piscopo] sine ipsius domini episcopi [et] ecclesie episcopalis Cumane et sui Daiberti preiudicio respon|dere.  Actum Lugani.  Cui protes[t]ationi fuerunt testes Carlus Subvilianus de Lugano et Iacobus Trasus | de Moltraxio.  .MCCLXXI., die sabbati .XI[I]I. [men]sis iunii, quartadecima indictione.

(S)  Ego Guifredus Bazus scriba suprascripti domini episcopi interfui et scripsi.           
(a) Segue investiture depennato.          (b) t(estibus) nell'interlineo.          (c)  ep(iscopu)s nell'interlineo.          (d)  decime ripetuto.
(1) Raimondo della Torre, vescovo di Como dal 1262.
(L.M.P.)
